
Qaniginerpaasamik annaasaqarsimanerup kingorna aaliasunnerup nalaani 

sulinngiffeqarsinnaanerup periarfissaalernissaa pillugu apeqquteqaat aallaavigalugu 

oqallinnissamik siunnersuut  

(Inatsisartunut ilaasortaq Peter Olsen, Inuit Ataqatigiit) 

 

Angajoqqaat meeqqaminnik 18-nik inorlugit ukiulinnik annaasaqartillugit qaammatit 

arfinillit angullugit akissarsiaqartinneqarluni aliasuuteqarnermi 

sulinngiffeqarsinnaatitaanissaannut ilumut pisinnaatitaaffinngortissaneripput pillugu 

oqallisissiatut siunnersuut. 

Inatsisartunut Ilaasortaq Nivi Olsen, Demokraatit 

 

 

Atassummiit pingaartilluinnakkatta ilagaat ilaqutariinneq, ilaqutariinneq inuiaqatigiinni 

sukarsuuvoq sunut tamanut sallersaasussaq. Angerlarsimaffik tamani toqqammaviliivoq, meeqqap 

peroriartorneranut.  

 

Qaniginerpaasamik annaasaqarsimanerup kingunerisaanik pinartoqartillugu sulinngiffeqartitaanerup 

periarfissaa tungitsinniik naammagisimaarinninnerput oqaatigisinnaavarput, kisiannili periarfissat 

ammaffigaarput oqaloqatigiissutigisinnaaneranut tunngasut. Eqqaamaqquarput Suliffeqarfinni 

namminersortuni sulisimagaanni annerpaamik kiffaangissuseqarluni ingerlanissaq 

pingaaruteqarpoq, pisortanillu akuleruffigineqaratik isumalluuteqannginnissaat pingaaruteqartut 

isigeqquarput. Kisiannilu arlaatigut periarfissat ujartorneqarsinnaapput inatsisip 

nalimmassarneratigut, soorlu oqinnerulersissinnaavarput taamatut pisoqartillugu.   

 

Pisortat suliffeqarfiutaani sulisimagaanni periarfissaavoq qinnutigineqarnissaa, sulisartut 

kattuffianullu ilaasortaasimagaani periarfissat oqitsuaraasinnaasarlutik. Tamakkua 

eqqarsaatigineqarsinnaapput, pissutigalugu periarfissat ujartorneqartut eqqarsaatigalugit 

sulisitsisulli paasinnissinnaallutik.  

 

Atassummiit oqaloqataajumavugut, ataatsimoorluni immitsinnullu tusarnaarluta 

oqaloqatigiissutigisinnaassavarput. Soorunalimi inatsisissatigut arlaatigut aaqqitassaqarsimappat 

oqaloqatigiissutigisinnaavarput, kinaluunniit taamatut annaasaqarsimasoq sukkanerpaamik 

ikiorserneqarnissaa pingaaruteqarmat.  

 

Atassummiit pingaaruteqartutut isigaarput ilaqutariit taamatut eqqugaasimasut toqqissillutik 

ulluinnarni atukkatik uterfigeqqinnissaanut aqqutissiunnissaat. Taamaaliornikkut ilaqutariineq 

nukiusoq uterteqqinneqarsinnaassammat.  

 



Taamatut naatsumik oqaaseqarluta oqallilluarnissassinnik kissaappassi.  


